
GLAVNI ODBOR LDS BiH
                                                                                         JU BKC GRAČANICA
                                                                                            Radio Gračanica
P r e d m e t: Saopćenje za javnost,-
Liberalno Demokratska stranka je na sjednici Glavnog Odbora, koja je održana u Goraždu 24.septembra, razmatrala trenutnu političku i posebno ekonomsku situaciju u Bosni i Hercegovini, izrazivši veliku zabrinutost situacijom u vezi sa porastom sive ekonomije i potencijalnom krizom penzionih fondova.

Nesposobnost ili još gore, nezainteresovanost vlada u Bosni i Hercegovini da donesu mjere za zaustavljanje rasta ekonomske krize, doprinose rastu sive ekonomije u segmentu rada na crno. 

Zbog sve težeg poslovanje većina poslodavaca formalno otpušta radnike da bi ih uposlili na crno. 

Zajedno sa gubitkom radnih mjesta, porast rada na crno doprinosi otežanom punjenju penzionih fondova i sasvim je izvjesno da će doći do smanjenja i sve teže isplate i ovako minimalnih penzija. 
Najavljene pojačane inspekcije će bez dilema povećati naplatu kazni ali i dodatno opteretiti sve poslodavce i njihove firme gurajući ih u još dublje dugove. 
Ovakva situacija je rezultat ne provođenja reformi na osnovu kojih su stranke platforme pobijedile na proteklim izborima.
LDS traži da federalna i kantonalne vlade pod hitno preduzmu korake na restruktuiranju budžetske potrošnje kako bi bio stvoren prostor za javne investicije te tako pomogle privrednim subjektima da ublaže ekonomsku krizu.
U tom smislu najavljena zaduživanja se moraju koristiti isključivo kao alat za stvaranje uslova za povoljnije poslovanje, a ni u kojem slučaju za pokrivanje potrošnje i evidentno neracionalno trošenje novca za zadovoljavanje potreba državne administracije.

GO LDS BiH
Služba za informisanje                                              

